
1.
Опис на состојбите во областа и дефинирање на проблемот

1.1
Опис на состојбите 
Со Законот за градежно земјиште („Службен весник на Република Македонија” број 17/11, 53/11, 25/13, 137/13 и 163/13) се уредуваат правата и обврските во поглед на градежното земјиште, уредувањето на градежното земјиште, условите и начинот на располагање со градежното земјиште, како и други прашања од областа на градежното земјиште. 

Владата на Република Македонија во својата програма за работа за 2014-2018 година предвиде реализација на проект за овозможување на склучување на купопродажни договори за недвижности по електронски пат. Со цел реализација на проектот потребно е истото да се даде законска можност во Законот за градежно земјиште, каде што ќе се предвиди постапката за отуѓување на градежното земјиште сопственост на Република Македонија да се спроведува по електронски пат, како и склучувањето на договорите за отуѓување на градежно земјиште.

Исто така, согласно Законот за катастар на недвижности, судовите, министерствата, органите на државната управа, единиците на локалната самоуправа, нотарите, извршителите и сите други субјекти со пренесени јавни овластувања, сите исправи кои содржат правен основ врз основа на кој се врши запишување во катастарот на недвижостите, заедно со пријавите за запишување и доказот за платен надоместок, се должни по електронски пат да ги доставуваат до Агенцијата. Поради потребата од усогласување со Законот за катастар на недвижности, се предлага посебна глава во Законот за градежно земјиште за запишување на правата на недвижностите.

Во делот на вршење на надзорот на спроведување на одредбите од Законот за градежно земјиште, се врши усогласување со Законот за инспекциски надзор.
1.2
Причини за проблемите кои се предмет на разгледување 
2. 
Цели на предлог регулативата
Предложениот закон е во насока на доредување на горенаведените прашања кои не се опфатени со постоечкиот закон.

3.
Можни решенија (опции)

3.1
Опис на решението „не прави ништо“  
3.2
Опис на можните решенија (опции) за решавање на проблемот

Со предложената измена се овозможува отуѓување на градежно земјиште и склучување на договори за отуѓување по електронски пат. Се воведуваат неколку нови постапки во делот на располагање со градежното земјиште сопственост на Република Македонија.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 



Не
Фискални влијанија 
Не 
4.3
Социјални влијанија 



Не 
4.4
Влијанија врз животната средина 



Не 
4.5
Административни влијанија и трошоци – 


Не
5.
Консултации

5.1 Засегнати страни и начин на вклучување

Во процесот на проценка на влијанието на регулативата ќе бидат вклучени претставници од Министерството за транспорт и врски и претставници од надлежни државни органи, ЗЕЛС, општини.
5.2
Преглед на добиените и вградените мислења 

5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

6.2
Ризици во спроведувањето и примената на секое од можните решенија (опции)

6.3 Препорачано решение со образложение

Во глава I од предложениот Закон за градежно земјиште „ОПШТИ ОДРЕДБИ“ се уредува поимот „градежно земјиште“, значењето на одделни изрази употребени во законот, сопственоста на градежното земјиште и прометот на истото.

Во глава II од предложениот закон „ПРАВА НА ГРАДЕЖНОТО ЗЕМЈИШТЕ“ се уредуваат правата кои можат да се воспоставата на градежното земјиште, што вклучува:


- Права на градежно земјиште во сопственост на физички и правни лица


- Права на градежно земјиште во сопственост на општините, општините во градот Скопје и градот Скопје


- Права на градежно земјиште во сопственост на Република Македонија


- Право на долготраен закуп


- Право на краткотраен закуп


- Право на градење


- Пренесување на право на сопственост


- Службеност


- Реален товар


- Хипотека


- Бришење на корисничко право врз земјоделско земјиште

Во глава III „НАЧИН И ПОСТАПКА НА ОТУЃУВАЊЕ, ДАВАЊЕ ПОД ДОЛГОТРАЕН И КРАТКОТРАЕН ЗАКУП, ПРЕНЕСУВАЊЕ НА ПРАВО НА ГРАДЕЊЕ И ЗАСНОВАЊЕ НА ПРАВО НА СТВАРНА СЛУЖБЕНОСТ НА ГРАДЕЖНОТО ЗЕМЈИШТЕ СОПСТВЕНОСТ НА РЕПУБЛИКА МАКЕДОНИЈА“ се уредува начинот и постапката за отуѓување, давање под долготраен и краткотраен закуп, пренесување на правото на градење и засновање на право на стварна службеност на градежното земјиште сопственост на Република Македонија. Согласно предложениот закон, постапките пропишани во истиот е предвидено да се водат исклучиво по електронски пат, од страна на општините, општините во градот Скопје и градот Скопје, односно од страна на органот на државната управа надлежен за вршење на работите кои се однесуваат на управувањето со градежното земјиште во сопственост на Република Македонија.

Во точка 1 од глава III „Отуѓување и давање под долготраен закуп на градежно земјиште сопственост на Република Македонија по пат на јавно наддавање“ е пропишан начинот и постапката за отуѓување или давање под долготраен закуп на градежно земјиште во сопственост на Република Македонија по пат на електронско јавно наддавање.

Во точка 2 од глава III „Отуѓување и давање под долготраен закуп на градежно земјиште сопственост на Република Македонија со непосредна спогодба“ е пропишан начинот и постапката за отуѓување или давање под долготраен закуп на градежно земјиште во сопственост на Република Македонија со непосредна спогодба, по повеќе основи предвидени во законот.

Во точка 3 од глава III „Договор за отуѓување и договор за давање под долготраен закуп на градежно земјиште сопственост на Република Македонија“ е пропишана формата и содржината на договорот за отуѓување и договорот за давање под долготраен закуп на градежно земјиште сопственост на Република Македонија, како и начинот на негово потпишување, кој се предвидува да биде по електронски пат, начинот за еднострано раскинување на договорите, начинот за вршење измени и дополнувања на договорите, како и обврските кои се предвидуваат во договорите за најповолниот понудувач при отуѓување на градежно земјиште по пат на јавно наддавање.

Во точка 4 од глава III „Начин и постапка на давање под краткотраен закуп на градежно земјиште сопственост на Република Македонија“ е уреден начинот и постапката за давање под краткотраен закуп на градежно земјиште по пат на јавно наддавање и со непосредна спогодба, условите под кои се дава градежното земјиште под краткотраен закуп, содржината на договорот за краткотраен закуп како и одредба дека постапката за давање под краткотраен закуп на градежно земјиште сопственост на Република Македонија по пат на јавно наддавање, се спроведува согласно со одредбите од овој закон кои се однесуваат на постапката за отуѓување и давање под долготраен закуп на градежно земјиште сопственост на Република Македонија по пат на јавно наддавање.

Во точка 5 од глава III „Начин и постапка на пренесување на правото на градење на градежно земјиште сопственост на Република Македонија“ се уредува начинот и постапката за пренесување на правото на градење на градежно земјиште сопственост на Република Македонија, по поднесено барање од општините, општините во градот Скопје и градот Скопје, државните органи, јавните претпријатија и други субјекти основани од Владата на Република Македонија, Собранието на Република Македонија или општините, општините во градот Скопје и градот Скопје. Овој основ во Законот за градежно земјиште се предвидува за прв пат и претставува нова постапка.

Во точка 6 од глава III „Начин и постапка за пренесување на право на сопственост на градежно земјиште сопственост на Република Македонија“ се предвидува начинот и постапката за пренесување на правото на сопственост на градежно земјиште сопственост на Република Македонија, по поднесено барање од државните органи, јавните претпријатија и други субјекти основани од Владата на Република Македонија и Собранието на Република Македонија. Овој основ во Законот за градежно земјиште се предвидува за прв пат и претставува нова постапка.

Постапката по барањата од точка 5 и 6 од глава III е предвидено да се спроведува исклучиво по електронски пат.

Во точка 7 од глава III „Начин и постапка на засновање на право на стварна службеност на градежно земјиште сопственост на Република Македонија“ се пропишува начинот и постапката на засновање на право на стварна службеност на градежно земјиште сопственост на Република Македонија, која се поведува по поднесено барање од лицето кое е носител на правото на градење на објект од јавен интерес утврден со закон. Постапката е предвидено да се спроведува исклучиво по електронски пат.

Во глава IV „ПОСЕБНИ СЛУЧАИ НА СТЕКНУВАЊЕ НА ПРАВО НА СОПСТВЕНОСТ НА ГРАДЕЖНО ЗЕМЈИШТЕ“ се пропишува начинот и постапката за признавање на правото на сопственост на земјиште на лице кое користи градежно земјиште пренесено од поранешен сопственик, како и неговите законски наследници, ако истото го користи врз основа на договор за купродажба склучен со поранешен сопственик повеќе од 20 години од денот на склучувањето на договорот. Исто така, со оваа глава е пропишана и формата и содржината на решението со кое надлежниот орган одлучува по поднесено барање.

Во глава V „ЗАПИШУВАЊЕ ВО ЈАВНАТА КНИГА ЗА ЗАПИШУВАЊЕ НА ПРАВАТА НА НЕДВИЖНОСТИТЕ“ се врши усогласување со Законот за катастар на недвижности и се предвидува постапката за запишување на право на стварна службеност на градежно земјиште сопственост на Република Македонија, согласно членот 90 од овој предлог закон и запишување на  правото на сопственост согласно членот 92 од овој предлог закон, во јавната книга за запишување на правата на недвижностите, ја спроведува надлежниот орган од членот 46 и 92 на овој предлог закон.

Во глава VI „РЕГИСТАР НА ГРАДЕЖНО ЗЕМЈИШТЕ“ се пропишува Регистарот на отуѓено и дадено под долготраен и краткотраен закуп градежно земјиште сопственост на Република Македонија.  

Во глава VII „УРЕДУВАЊЕ НА ГРАДЕЖНО ЗЕМЈИШТЕ“ се пропишува уредувањето на градежното земјиште со објекти на комунална инфраструктура, заради обезбедување на непречен пристап до градежната парцела од јавен пат, поставување на водоводна, фекална и атмосферска канализација и друга инсталација со приклучоци до градежната парцела, надлежни органи за уредување на градежното земјиште, начинот и постапката за уредување на истото и плаќањето на надоместокот за уредување на градежното земјиште.

Во глава VIII „УСЛОВИ И НАЧИН НА ВРШЕЊЕ НА РАБОТИТЕ ЗА РАСПОЛАГАЊЕ СО ГРАДЕЖНО ЗЕМЈИШТЕ ВО СОПСТВЕНОСТ НА РЕПУБЛИКА МАКЕДОНИЈА“ се пропишуваат условите и начинот на вршење на работите за располагање со градежно земјиште во сопственост на Република Македонија, потребните услови за преземање на надлежности за располагање, формирање на Комитет за градежно земјиште, Програмски совет и Комисија за следење на процесот на организирање и спроведување на обука и спроведување на испит за стекнување на овластување, како и нивните надлежности, права и обврски. Исто така, во оваа глава е пропишан начинот и постапката за полагање на испит за стекнување со овластување за водење на постапка за отуѓување и давање под закуп на градежно земјиште сопственост на Република Македонија.

Во глава IX „НАДЗОР“ се пропишани начинот, постапката и надлежните лица кои вршат надзор над проведувањето на одредбите од законот и прописите донесени врз основа на законот.

Во глава X „ПРАВНИ СРЕДСТВА“ се пропишани начинот, постапката и роковите за одлучување по поднесено барање согласно Предлог законот за градежно земјиште и  правните средства кои можат да бидат употребени од страна на подносителите на барањето, што е во согласност со Законот за општата управна постапка.

Во глава XI „ПРЕКРШОЧНИ ОДРЕДБИ“ се пропишани прекршочните одредби за овластените лица кои го применуваат Законот за градежно земјиште.

Во глава XII „ПРЕОДНИ И ЗАВРШНИ ОДРЕДБИ“ се пропишани предоните и заврши одредби на Предлог законот за градежно земјиште.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области


Не
7.2
Потребни подзаконски акти и рок за нивно донесување


Не
7.3
Органи на државната управа, државни органи и други органи надлежни за спроведување




Не
7.4 Активности за обезбедување на ефикасно спроведување на предлогот на закон

Не

8.
Следење и евалуација

8.1 Начин на следење на спроведувањето
Претставници од Министерството за транспорт и врски,  претставници од надлежни државни органи.
8.2
Евалуација на ефектите од предлогот на закон и рокови 

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................






                                потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 
7

